	«Իրանահայ հրատարակչության վերլուծական պատմությունը» (մամուլ եւ գրքերի հրատարակում)

Ինչպես ասում են ՝ մամուլը համայնքի «հայելին» է, նրա հույզերի եւ ապրումների ճշգրիտ արտահայտողը ՝ եթե լինի պարզ, անկեղծ եւ հարգանքներով լի հանդեպ իր ժողովրդին: 

Որո՞նք են Հայ մամուլի նպատակները.

1. Արտացոլել իրենց համայնքի մշակութային, գրական-գեղարվեստական, գիտական, մարզական եւ հասարակական կյանքը մամուլի օրենքի սահմաններում:

2. Ուշադրության կենտրոնում ունենալ հպատակ երկրի եւ հայոց աշխարհի կարեւորագույն իրադարձությունները:

3. Լինել անկախ մամուլ, խուսափել խմբակցական շահերից, եթե խումբը չէ ՝ ողջ համայնքը:

4. Ստեղծել կարեւոր հենարան մեր մատաղ սերնդի ՝ երիտասարդության ցանկությունների համար: 

5. Ի հայտ բերել հայ եւ օտար ժողովրդների մշակութային եւ հոգեւոր աշխարհի առընչությունները:

6. Պաշտպանել հայ ժողովրդի մարդկային եւ ազգային իրավունքները:

7. Համակրել հասարակական եւ մշակութային հարցերի լուծման այն եղանակին, որում ներառվում են համայնքի բոլոր անհատների, շերտերի եւ կազմակերպությունների տեսակետները, ուստի դեմ հանդիսանալ հարցերի լուծման միակողմանի մոտեցումներին: 

8. Հայ ժողովրդի արդար դատը եւ հայոց ցեղասպանության լուսաբանումն ու իրավական պաշտպանումը լինի ամենօրյա քննարկվող նյութ։

9.Արեւմտյան Հայաստանի մշակութային եւ պատմական կոթողների ոչնչացման վտանգից փրկելու եւ նրանց պահպանման պահանջատիրությունը պիտի լինիի հայ մամուլի ամենօրյա պարտականությունը:

10. Օտար ժողովուրդերին ծանոթացումը մեր մշակույթին եւ պատմությանը տարբեր լեզուներով։ 

11.Վերոյիշյալ նպատակների իրագործման համար ունենալ հասարակական, մշակութային, գիտական, առողջպահական, գրական-գեղարվեստական, լրատվական, մանկապատանեկան եւ մարզական բաժիններ, եւ իր բոլոր էջերն անխտիր նվիրել մեր ազնվական ժողովրդի հոգեւոր կարիքների բավարարմանը:

12.Խմբագրությունը պիտի միշտ պատրաստ լինի լսելու ընթերցողների իրավացի խոսքը, ընդունելու նրանց դիտողություններն ու առաջարկները, որոնց կաշխատի նկատի առնել մամուլի բոլոր համարներում:

13-Հայ լրագրողը պիտի լավատեղյակ լինի Հայ ժողովրդի պատմության բոլոր ծալքերին, միշտ սովորի եւ սովորեցնի անաչառ եւ դրական հիմքի վրա։

14- Հայ լրագրողը պիտի տիրապետի մայրենի լեզվին, հայերենին իր երկու ճյուղերին։

15- Հայ լրագրողը պիտի հարգի Հայաստանի պաշտոնական լեզուն եւ ուղղագրությունը։

16- Հայ լրագրողը պիտի քաջատեղյակ լինի Հայ ժողովրդի եւ Հայաստանի Հանրապետության ազգային շահերին, եւ երեւան գա նրանց պաշտպանությամբ, խստիվ խուսափելով օտարի դիմելուց իր ներքին հարցերը լուծելու համար։

17-Օժանդակել հայրենի պետությանը ամեն կարելի ձեւերով, գերադասել հայոց պետականությունը եւ նրա հարատեւման ու ամրապնդման հանգամանքը՝ նեղ խմբակցական, կուսակցական եւ անհատական շահերին։

18- Բացահայտել օտար նվաճողական եւ ծավալապաշտական ուժերի ներգործումը հայ իրականության մեջ եւ պայքարել նրա դեմ։

19- Ի նկատի ունենալով որ ամնե մի երկիր եւ ժողովուրդ ունի իր հատուկ աշխարհագրական, քաղաքական-ռազմավարական, պատմական ու մշակութային յուրահատկություննրը եւ դրույտները, խուսափել անտեղի եւ ոչ-պատշաճ համեմատություններ անել Հայաստանի ու հայ ժողովրդի եւ օտար երկրների ու ազերի մեջեւ։

20- Հայ լրագրողը պիտի ըմբռնի որ ՀՀ եւ Արցախը (եւ ոչ թե Ղարաբաղը) , Հայ ժողովրդի միասնական հայրենի երկիրն են, մեկ ժողովրդով, մեկ մշակույթով, մեկ եկեղեցիով՝ իմա Սբ. Էջմիածինը, եւ մեկ համազգային ռազմավարությամբ։

Էդիկ Բաղդասարյան

Դր. Ճարտարագետ Էդիկ Բաղդասարյանը մասնագիտացած է Հայ ժողովրդի պատմության ասպարեզում. հեղինակել կամ թարգմանել է մոտ ինն տասնյակ գրքեր եւ երկու հարյուրի շուրջ հոդվածներ Հայոց պարմության եվ մշակույթի նաեւ տեխնիկական գիտությունների մասին, նաեւ խմբագիրն է «Լույս» մշակութային ամսագրի եւ «Ապագա» արեւելագիտական հանդեսի։

Նրա աշխատանքներից կարելի է հիշատակել՝ «Հայ Ժողովրդի Պատմություն» երկու հատորով, «Հայ եկեղեցու Պատմություն», «Արցախի Պատմություն»,
«Թեհրանի Հայ համայնքի Պատմություն», «Իրանահայ համայնքի համառոտ պատմություն», « Քյամարա գավարի Պատմություն», « Մովսես Խորենացու հայոց պատմության թարգամանություն եւ ծանոթագրությունները», «Հայ մշակույթի Պատմություն», «Հայ Մատեմատիկայի պատմություն», «Սովորենք Հայերեն», «Անգլերեն-Հայերեն-Պարսկերեն Զրուցարան», «Անգլերեն-Հայերեն-Պարսկերեն պատկերազարդ բառարան», Հայոց ցեղասպանության մասին երկու գրքեր եւ բազմաթիվ այլ աշախատություններ։ 










	

	

	
	


